
Seduta tat-3 ta' Frar, 2012

Appell Civili Numru. 388/1998/1

Josef Farrugia
V.

Christopher Carabott u d-Direttur Generali tad-
Dipartiment tax-Xoghlijiet Pubblici

[I-Qorti:

Preliminari

1. Dan huwa appell tal-attur minn sentenza moghtija
mill-Prim’ Awla tal-Qorti Civili fid-29 ta’ Mejju 2008 li biha

lagghet |-ewwel eccezzjoni ta’ kull wiehed miz-zewg

imharrkin billi I-ebda wiehed minnhom ma janti ghall-
in¢ident mertu tal-kawza; ¢ahdet I-ewwel talba attri¢i ghall-
istess raguni u ghalhekk, ¢ahdet ukoll it-talbiet |-ohrajn tal-
attur billi dawn huma konsegwenzjali ghall-ewwel talba,
bl-ispejjez kontra l-attur.

2. Ghall-ahjar intendiment ta’ dan [-Appell, is-
sentenza appellata ged tigi hawn riprodotta fl-intier
taghha, imnejn jirrizultaw il-premessi u t-talbiet tac-
Citazzjoni tal-attrici, |-e¢Cezzjonijiet tal-konvenuti u |-
konsiderazzjonijiet tal-Ewwel Qorti |i wassluha ghall-
konkluzzjonijiet taghha. Dik is-sentenza tghid hekk:

“II-Qorti:

“Rat |-Att ta¢-Citazzjoni mressaq fis-26 ta’ Frar, 1998, li
bih u ghar-ragunijiet hemm imfissra, I-attur talab li din il-
Qorti (a) issib li I-imharrkin, jew min minnhom, jahtu ghall-
habta li sehhet fi Trig Regjonali fis-27 ta’ Mejju, 1997, bejn
il-karozza misjuga minnu u dik misjuga mill-imharrek
Carabott; (b) issib li huwa garrab hsarat konsiderevoli; (¢)
tillikwida d-danni li huwa garrab; u (d) tikkundanna lill-
imharrkin, jew min minnhom, biex ihallsuh id-danni hekk
imgarrbin. Talab ukoll l-ispejjez tal-kawza;

‘Rat in-Nota tal-E¢cezzjonijiet imressqa fl-4 ta’ Marzu,
1999, li biha l-imharrek Christopher Carabott laga’ ghall-
azzjoni attri¢i billi qal li huwa ma janhti xejn la ghall-habta u
lanqas ghall-waqgha tal-attur, u zied jghid li kulma gara
kien tort tal-attur innifsu billi ipprova jwettag manuvra
sperikolata fis-sewqan tieghu;

“‘Rat in-Nota tal-E¢¢ezzjonijiet imressqa fis-16 ta’ Marzu,
1999, li biha l-imharrek Direttur Generali tad-Dipartiment
tax-Xoghlijiet Pubbli¢i laga’ ghall-azzjoni attri¢i billi gal li
ma kellux x’jagsam xejn mal-habta bejn iz-zewg karozzi, u
lanqas jista’ jinzamm responsabbli ghal min jistordi fi triq
pubblika u jaga’ minn gholi minhabba fhekk. Zied jghid li
fil-parti tat-trig fejn sehhet il-habta hemm ilqugh tajjeb u
kontinwu bil-hadid (guard rails) u kif ukoll bollards tal-
konkrit, u li huwa wettaq id-dmirijiet tieghu li jzomm dik il-

parti tat-triq fkundizzjoni tajba u fgaghda li ma kinitx ta’
perikolu ghal min kien gieghed juzaha;

‘Rat id-degriet taghha (diversament presjeduta) tas-26 ta’
Mejju, 1999" |i bih hatret lill-kirurgu Frederick Zammit
Maempel bhala espert mediku biex jezamina lill-attur u
biex jirrelata dwar il-qaghda fizika tieghu, u lill-“Avukat
Maria Dolores Gaudi bhala Assistent Gudizzjarju biex
tigbor il-provi tal-partijiet dwar il-kaz;

‘Rat id-degriet taghha (diversament presjeduta) tas-16 ta’
Gunju, 1999% fuq talba li saret b’rikors imressaq mill-
imharrek Direttur Generali fis-26 ta’ Mejju, 1999, li bih
cahdet it-talba tieghu biex thallih iressag Nota tal-
Eccezzjonijiet ulterjuri;

“_Rat il-verbali tas-seduti mizmuma mill-Assistent
Gudizzjarju;

‘Rat ir-Relazzjoni tal-perit mediku mressga fil-5 ta’
Ottubru, 1999% u minnu mahlufa kif imiss wagqt is-smigh
tal-10 ta’ Marzu, 2004;

“Rat in-Noti mressqin mill-imharrkin fl-10 ta’ Marzu, 2004,
u fit-12 ta’ Marzu, 2004, |i biha talbu I-hatra ta’ periti
medici addizzjonali;

“Rat id-degriet taghha tad-29 ta’ April, 2004*, li bih hatret
lill-kirurgi ortopedic¢i Carmel Sciberras, Charles Grixti u
Raymond Gatt bhala periti medi¢i addizzjonali;

“Rat ir-relazzjoni mressqga mill-periti medi¢i addizzjonali fit-
30 ta’ Awissu, 2004°, u minnhom mabhlufa fir-Registru bejn
I-10 ta’ Jannar, u I-25 ta’ Jannar, 2005;

“Semghet ix-xhieda ta’ wiehed mill-periti medi¢i mressqga
mill-imharrkin in eskussjoni;

! Pag. 19 tal-process

% Pag. 28 tal-process

% Pag. 127 — 9 tal-process

* Pag. 132 tal-process

® Pagg. 141 — 7 tal-process (l-original tal-istess rapport jinsab finvilopp fpag. 148 tal-process

‘Rat in-Nota ta’ Sottomissjonijiet imressga mill-attur fis-17
ta’ Novembru, 2005°;

‘Rat in-Nota ta’ Sottomissjonijiet imressga mill-imharrek
Direttur tax-Xoghlijiet Pubbliéi fis-6 ta’ Jannar, 2006";

‘Rat in-Nota ta’ Sottomissjonijiet imressqga mill-imharrek
Christopher Carabott fid-19 ta’ Jannar, 2006°;

“Rat I-atti kollha tal-kawza;

“Rat id-degriet taghha tat-8 ta’ Gunju, 2006, li bih halliet il-
kawza ghas-sentenza,

“lkkunsidrat:

“Illi din hija azzjoni ghad-danni. L-attur jghid li fhabta Ii
sehhet bejn il-karozza misjuga minnu u dik misjuga mill-
imharrek Carabott, hu garrab hsara kemm fil-karozza u kif
ukoll fsahhtu b’'mod li baga’ jgorr debilita’ li ma tfigx. Jghid
li hu ma kellu |-ebda htija f'dik il-habta, imma li |-htija hija
tal-imharrkin I-ohra, jew min minnhom. Dan jghidu ghaliex
x’hin intlagat minn wara mill-karozza misjuga mill-imharrek
Carabott, tilef il-kontroll tal-karozza li kien ged isuq hu,
baga’ diehel fhajt u, kif hareg mill-karozza xi ftit stordut,
mar jistrieh mac-cint tal-hadid f'tarf it-triq u waqga’ ghal isfel
m’oghla xi seba’ sulari. Billi ma nghatax il-kumpens ghall-
hsara u d-dannu li garrab, kellu jfittixhom it-tnejn;

“Illi ghal din I-azzjoni, |-imharrek Carabott laga’ billi qal li
hu qgatt ma habat mal-karozza misjuga mill-attur, u
ghalhekk ji¢had li huwa b’xi mod responsabbli ghal dak i
gralu;

“Illi, l-imharrek l-iehor id-Direttur tax-Xoghlijiet Pubblici
laga’ billi gal li huwa ma jistax jinzamm responsabbli
ghan-nies li jaqgghu mill-gholi fit-toroq. Huwa responsabbli
biss miz-zamma tajba tal-istat tat-torog u ma hemm xejn

® Pagg. 160 — 6 tal-process
" Pagg. 168 sa 174 tal-process
8 Pagg. 176 sa 181 tal-process

Xjuri li dik il-parti tat-triq kienet fi stat hazin jew ta’ periklu
ghal min juzaha;

“Ii mill-fatti kif jirrizultaw mill-atti tal-kawza johrog li fis-27
ta’ Mejju, 1997°, ghall-habta tal-11.30 ta’ filghaxija, fi Triq
Mikiel Anton Vassalli (parti minn Trig Regjonali), San
Giljan, qrib il-pont tas-Swieqi (maghruf bhala I-Pont
Manwel Dimech), sehh inc¢ident fejn il-karozza tal-ghamla
Mazda 323 Saloon, registrata EAF-365, misjuga mill-attur
baqgghet diehla f'hajt. Riekeb mal-attur kien hemm wiehed
Ernest Briffa li, mal-habta, wkoll garrab xi griehi. L-attur,
Briffa u l-imharrek Carabott kienu spiccaw mix-xoghol f'xi
I-22.00 u kienu sejrin dawra bil-karozza. L-attur kien
gieghed isuq fid-direzzjoni lejn Paceville, bl-imharrek
Carabott isuq mieghu karozza tal-ghamla Ford Anglia,
registrata BAD-745, li hu kien issellef minghand missieru;

“Illi malli I-karozza li kienu rekbin fiha I-attur u Briffa waslet
biex tohrod mill-mini qrib il-pont li hemm, il-karozza bdiet
iddur bla kontroll u tkahhlet ma’ wiehed mill-pilastri tal-
konkrit tal-istess pont u mbaghad wagfet fnofs it-trig™®. II-
karozza dahlet fic-Gint li jifred driegh mill-iehor tal-pont**, u
wagfet fnofs dak id-driegh bejn moghdija (karreggata) u
ohra ftit metri ’l boghod, thares fid-direzzjoni mnejn kienet
gejja. 1z-zewg dirghajn tal-pont kienu mifruda minn xulxin
b’fetha m'usa’ ftit centimetri bla lqugh tahtha. Jidher li I-
attur hareg mill-karozza tieghu u waga’ mill-gholi tal-pont
sewwasew mill-fetha ta’ bejn iz-zewg dirghajn tal-pont 'l
isfel ghat-triq li mal-wied tghaddi minn taht il-pont. Dak
inhar |-attur ittiehed I-isptar fit-tagsima tal-kura intensiva u
ghal xi jiem kien gieghed jilaghbha mal-mewt. Dam l-isptar
ghal xi sitt xhur. Tul dak iz-zmien sarulu xi operazzjonijiet.
Baga’ jidhol ghal interventi kirurgi¢i sa Dicembru tal-2002;

‘i dak inhar tal-in¢ident, l-attur kellu tmintax-il sena u
kien ilu biss ftit jiem li kiseb il-licenza tas-sewqan. L-
imharrek Carabott kien ta’ |-istess eta’ u huwa wkoll kien
gabar il-licenza tas-sewqgan dak inhar stess, u I-karozza i
kien gieghed isuq kienet ta’ missieru'?;

° Dok “LM1”, fpag. 39 tal-process

Dok “LM”, fpagg. 40 — 1 tal-process

" Dok “FM”, fpag. 104 tal-process

12 Affidavit tieghu 7.3.2001, fpag, 73 tal-process

‘i fi zmien l-inc¢ident, I-attur kien ilu fimpieg ma’
kumpannija lokali ftit aktar minn sena u nofs. Wara I-
incident, ghamel sena u seba’ xhur ma jidholx ghax-
xoghol, izda ma tilifx I-impieg tieghu u fJannar tal-1999
rega’ beda jaghmel I-istess xoghol mal-istess
kumpannija’®. 1zda jirrizulta i n-naha tax-xellug ta’ gismu,
b’'wi¢cu b’kollox, hija tista’ tghid bla hajja (popletika jew
spastika) u mtarrxa. L-attur ghadu sal-lum ibati biex
jitharrek bla ma jinghata ghajnuna. Minhabba I-qaghda
mwieghra tieghu ma setax ikompli bl-impieg tieghu;

“Illi I-kawza nfethet fi Frar tal-1998;

“Illi 1-Qorti tghaddi biex taghmel il-konsiderazzjonijiet ta’
xejra legali marbutin mal-kaz u tibda I-ewwel biex tgis min
ghandu jitgies responsabbli ghall-in¢ident. F'dan il-kaz
huwa ta’ siwi kbir li wiehed jistabilixxi d-dinamika tal-
inCident. Dan qieghed jinghad ghaliex, filwaqt li I-attur
isejjes il-kaz kollu tieghu fuq habta bejn il-karozza misjuga
minnu u dik misjuga mill-imharrek Carabott, dan tal-ahhar
jichad li qatt kien hemm kuntatt bejn iz-zew§ karozzi u
jghid li dak li gara kien kollu minhabba li I-attur m’gharafx
jikkontrolla sewwa |-karozza li kien gieghed isuq u, fuq
kollox, dan minhabba li |-istess attur saq b’'mod traskurat;

“li mill-pro¢ess verbal maghmul mill-Magistrat Inkwirenti
fDicembru tal-1999™ jirrizulta li l-imharrek Carabott stqarr
li hu u l-attur kienu geghdin isuqu b’impika ma’ xulxin, u li
hu kien lagat b’mod hafif il-karozza misjuga mill-attur.
Jirrizulta wkoll li |-attur gabez b’'mod imprudenti lill-karozza
misjuga mill-imharrek Carabott. Dak il-pro¢ess verbal
jaghlag bil-fehma |i “Kwindi z-zewg sewwieqa huma
responsabbli ta’ sewqan bla kont u ghad-danni derivanti
minn tali in¢ident’. F’dan ir-rigward, il-Qorti jidhrilha xieraq
li ssemmi li, fin-Nota ta’ Sottomissjonijiet tieghu, I-attur
jirreferi ghal xi stqarrijiet li jghid li I-imharrek Carabott
ghamel mal-Pulizija waqt I-inkjesta. II-Qorti ma tistax tqis
dawk ir-riferenzi ghaliex dak i jissemma fl-istess Nota ma
johrogx mill-provi u mill-atti tal-kawza. Kemme-il darba

2 Dok “J11”, fpag. 112 tal-process
% Dok “MA”, fpagg. 100 — 1 tal-process

jinghad li Noti ta’ Osservazzjonijiet m’ghandhomx iservu la
biex jissupplementaw provi li jmisshom ikunu tressqu fl-
istadju xieraq tas-smigh tal-kawza u lanqgas biex joholqu
kontestazzjonijiet jew linji difensjonali godda li ma jkunux
gew dibattuti gabel. Ta’ min ifakkar li I-istadju tal-gbir tal-
provi f'din il-kawza baga’ ghaddej ghal qgrib tliet snin u
ghalhekk kien hemm zmien bizzejjed biex kull parti
tressaq ix-xhieda li dehrilha mehtiega biex tipprova I-kaz
taghha;

‘i minn dak li johrog mill-provi mressqga |-Qorti ghandha
ghaliex tahseb li dak li sehh jaghti stampa ta’ avventura ta’
bluha li ntemmet hazin. Jirrizulta li l|-attur, Briffa u I-
imharrek Carabott kienu hbieb zghazagh li jahdmu
flimkien. Johrog ukoll Ii I-attur u Carabott kienu ghadhom
kemm ghalqu tmintax-il sena u kienu kisbu I-licenza tas-
sewgan f'dawk il-jiem. Kemm I-attur u kif ukoll l-imharrek
kienu geghdin isuqu karozzi li m’humiex godda: [-attur
kien xtraha, bl-ghajnuna tal-genituri tieghu, bhala wzata xi
ftit xhur qgabel, filwaqt li I-imharrek issellef il-karozza ta’
missieru li kienet ilha bosta snin fuq it-trig™. 1z-zewg
mudelli jixhdu li ma kinux minn fost l-izjed mudelli §odda
fuq it-toroq. Kemm l-attur u kif ukoll |-imharrek kienu
ghadhom kemm spi¢caw minn xift tax-xoghol |i beda
madwar disa’ sighat qgabel I-in¢ident. Kien ftehmu i
johordgu biex jiddevertu. Kienu marru jieklu flimkien gabel
ma rhewlha lejn Paceville;

“llli mix-xhieda tal-passiggier Briffa'® jirrizultaw dawn i¢-
c¢irkostanzi minnufih qabel I-in¢ident : (a) li Carabott kien
gieghed isuq warajhom; (b) li I-attur kien gieghed isuq fuq
iimoghdija (karreggata) tax-xellug; (¢) li, fhin minnhom, |-
attur ried jagbez karozza ohra li kienet quddiemhom; (d) li
dik il-manuvra bdiet meta |-karozzi kienu ghadhom fil-
mina; (e) waqt li kienu ghadhom fil-mina, I-karozza li kien
riekeb fiha x-xhud tilfet il-kontroll u baqghet miexja dritt; (f)
li ma hass |-ebda dagga ma’ karozza ohra meta sar |-
incident; (§) li l-attur ma kienx liebes i¢-Cinturin tas-
sigurta’; (h) il-karozzi kienu ghaddejjin b’velocita’ naqra
gholja imma mhux ecc¢essiva. Johrog ukoll li, xi jiem

15 Xhieda tieghu fil-kontro-ezami 29.5.2002, f'pag. 106 tal-process
18 Xhieda tieghu 11.1.2000, fpagg. 54 — 6 tal-process

gabel, l-istess xhud kien riekeb mal-attur u kellhom
in¢ident iehor qgrib il-Marsa, meta |-karozza li kienu rekbin
fiha laghbitilhom. L-attur jichad dan I|-episodju;

‘i I-fatt li I-attur kien ghadu kemm Kiseb il-licenza tas-
sewqan ftit tal-jiem qabel jispjega bi¢ca sewwa minn dak i
seta’ gara fil-kaz. Kif jghid ir-Regolament rilevanti tal-
Kodiéi tat-Triq'’, “Licenza tas-sewqan taghti I-kwalifika
izda mhux il-kapacita’. Din tigi wara esperjenza tajba, izda
min isuq ghandu dejjem jevita li jkollu fiducja zejda fih
innifsu.” Dan jghodd izjed meta jidher li kemm hu u kif
ukoll |-imharrek Carabott kienu geghdin jaghmlu bhal
speci ta’ tagtigha bejniethom dwar min minnhom isuq I-
ehfef u I-ahjar. Din il-“loghba” swiet qares u setghet gabet
lil haddiehor fil-ghali wkoll. Naturalment, dak li jinghad
dwar l-attur jghodd ukoll ghall-imharrek, li, bhalu, kien
ghadu jikseb il-licenza tas-sewgan sewwasew dak inhar i
sehh l-in¢ident;

“llli, min-naha tieghu, Il-imharrek jishaq li huwa gatt ma
lagat lill-karozza misjuga mill-attur, fxi hin waqt li I-karozzi
kienu geghdin jinsaqu fil-mini ta’ Trig Regjonali. Din il-
pozizzjoni ma jidher li tagbel xejn ma’ dak li |-istess
Carabott (x'aktarx ukoll taht gurament) xehed waqt I-
inkjesta magisterjali, meta jidher li gal li f'xi hin kien zgur li
|-karozzi tieghu u tal-attur missew ma’ xulxin. lzda I-
imharrek jghid ukoll li kien I-attur li qaleb il-korsija u
ipprova jagla’ karozza li kienet quddiemu fuq il-korsija ta’
gewwa u ipprova jghaddi bejnha u dik misjuga mill-istess
imharrek, li kienet fuq il-moghdija tal-lemin. L-imharrek
jghid li l-attur ghamel din il-manuvra ghall-gharrieda.
Carabott jishaq li I-karozza misjuga mill-attur kienet bdiet
tperper u ddur waqt li kienu ghadhom fil-mina u mbaghad
baqghet diehla frontalment §ol-pilastru tal-pont. L-attur
innifsu jistgarr'® li I-karozza tieghu ma kellhiex daqgiet fuq
in-naha ta’ wara taghha. Filwaqt li x-xhud Briffa, kif diga’
rajna, wkoll jghid li ma hass |-ebda habta ma’ xi karozza
ohra sal-hin i |-karozza li kien riekeb fiha stabtet mal-
pilastru tal-pont;

' Reg. 103
18 Kontro-ezami tieghu 22.3.2001, fpag. 77 tal-process

“Illi dan il-kaz, il-Qorti ged ikollha togghod fuq il-verzjoni
ta’ dawn it-tlieta min-nies. Ma tressaq hadd barrani b’xhud
li seta’ kien gieghed jara x'qed jigri. Ix-xhieda tal-attur ftit
taghti taghrif cert u I-ftit |i jaghti jidher gisu inkoerenti, u
dan ghaliex huwa nnifsu jistqarr li ntilef minn sensih u i
ma jiftakar kwazi xejn minn dak li sehn. II-Qorti Zzammet
ukoll quddiem ghajnejha li meta xehed I-attur kien ghadu
jbati mill-effetti gravi f'sahhtu, mahlugin (x'aktarx) Dbil-
waqgha tieghu mill-gholi. Min-naha [-ohra, I|-imharrek
Carabott gisu ngabad bejn zewg verzjonijiet li ma jagblux
ghal kollox ma’ xulxin. Fil-verzojin moghtija minnu I-izjed
grib  l-in¢ident (sewwasew meta xehed fl-inkjesta
magisterjali)'® kien konvint li kien hemm kuntatt bejn il-
karozza misjuga minnu u dik misjuga mill-attur. Sa tliet
snin wara® kien gieghed jishaq li I-karozzi ma habtux izda
li, fil-hin li l-attur ghamel il-manuvra tieghu, kienu vicin
hafna ta’ xulxin;

“Ili jibga’ x-xhieda tal-passiggier Briffa li kien habib taz-
zewg sewwieqa. Dan kien xhud imressaq mill-attur, u
wiehed jifhem li ma kienx xhud ostili. Ma ntweriex li kellu
Xi interess partikolari li jixhed favur jew kontra |-attur jew I-
imharrek Carabott. 1l-Qorti fliet sewwa x-xhieda tieghu,
maghduda dik fil-kontro-ezami u ma  sabithiex
inkonsistenti jew inkredibbli. F’dik ix-xhieda, hija sabet
aspetti fattwali determinanti li fughom tista’ toqghod biex
tasal ghall-fehmiet taghha dwar dak li sehh;

“Illi 1-Qorti tgis ukoll li huwa ammess i I-attur, fxi hin, kien
gieghed wara I-karozza misjuga mill-imharrek, u
fmoghdija I gewwa minnu. Ghalkemm  mhux
necessarjament ikun warajha preciz, imma jibqa’ |-fatt li
huwa kellu mixhuta fuqu r-responsabbilta’ ta’ sewwieq li
jkun wara sewwieq iehor fil-konfront ta’ dan. Dan igib
mieghu I|-htiega li jara sewwa xikun qieghed isehh
guddiemu (imgar mis-sewwieq li jkun gieghed isuq fuq
quddiem) u |i jassigura li s-sewqan tieghu ikun b’mod li
fkull waqt ma jikkawzax pregudizzju lil min ikun
quddiemu®;

19 Dan kien f'April tal-1998 (xahrejn wara li kienet diga” nfethet din il-kawza)
20| _affidavit tieghu ghamlu fMarzu tal-2001
2 App. Krim. JGD 6.11.2002 fil-kawza fl-ismijiet Il-Pulizija v. Zaffarese

“llli minbarra dan, jidher li |-attur kien gieghed jipprova
jagbez karozza li kien hemm quddiemu fl-istess moghdija.
Biex jaghmel hekk, kellu johrog lejn il-moghdija tal-lemin
biex lil dik il-karozza jagbizha min-naha t-tajba. Izda dan
kien ifisser ukoll li, biex jaghmel dik il-manuvra b’success,
ried johrog ghal fuq il-moghdija ta’ barra fejn kien hemm il-
karozza misjuga mill-imharrek Carabott. F’dan ir-rigward,
biex seta’ jagleb minn korsija ghal ohra, I-attur kellu wkoll
jara li I-manuvra tieghu ma twassalx lil min ikun gieghed
isug warajh jew biswitu (fug il-moghdija I-ohra) biex isib
ma’ wiccu sitwazzjoni ta’ periklu ghalih. Qlib minn korsija
ghal ohra hija meqjusa bhala manuvra li taf tohloq
periklu??>. Manuvra bhal din iggib maghha |-htiega ta’
mgiba ghaglija mis-sewwieq i jrid  jaghmilha,
b’indikazzjoni xierga minn gabel, u b’'mod |i ma jsirux
spostamenti ghall-gharrieda lejn naha jew ohra li jifxlu il
min ikun wara. Fuq kollox, manuvra bhal din trid tinbeda
wara li s-sewwieq li jkun sejjer jagleb il-korsija jkun ra
sewwa xhemm madwaru. Izda fuq kollox, il-manuvra tal-
attur kienet wahda fejn, biex tirnexxi, ried tabilfors jagbez
linja kontinwa bejn moghdija u ohra. Dan kien minnu
nnifsu ghamil li jixhet piz u responsabbilta’ kbira fug min
iwettqu®®. Minbarra dan kollu, fil-konfront tal-imharrek
Carabott, il-manuvra li kien gieghed jaghmel I-attur kienet
wahda ta’ sorpass min-naha tax-xellug. Sorpass minn fuq
in-naha tax-xellug imur kontra r-Regolamenti®*, u bhala
regola, m’ghandu jsir gatt jekk mhux meta s-sewwieq ta’
quddiem ikun sejjer jidhol fi triq ohra fuq il-lemin tieghu®>;

“Illi, indipendentement ghalissa mill-kwestjoni jekk kienx
hemm impatt bejn il-karozza misjuga mill-attur u dik
misjuga mil-imharrek Carabott, I-attur innifsu jistgarr ukoll
li waqt li kien ghadu fil-mina ghamel tentativ biex jagbez
karozza li jghid li kienet quddiemu u qgaleb minn fuq
moghdija. Din I-istgarrija, fil-fehma tal-Qorti, hija
dikjarazzjoni c¢ara ta' ksur tar-Regolamenti tas-Sewqan.
F'mina ma jista’ jsir la sorpass u langas qlib minn

22 App. Inf. 9.11.2005 fil-kawza fl-ismijiet Matthew Brincat v. Pio Lebrun
% p A. AJM 8.1.2001 fil-kawza fl-ismiijet Martin Azzopardi et v. Anthony Ciappara
24
Reg. 63
% p.A. DS 21.6.2002 fil-kawza fl-ismijiet Gasan Insurance Agency Ltd. V. Jacqueline Galea

moghdija ghal ohra?®. Huwa minnu li din hija haga li
wiehed jara ssir kuljum: b’dagshekk ma ssirx manuvra
lecita;

“Illi, fin-nota ta’ sottomissjonijiet tieghu, I-attur jaghmel I-
argument li l-imharrek Carabott kien gieghed isug b’heffa
kbira u b’hekk kellu sehem biex sehh I-in¢ident. ll-Qorti
tibda biex tghid li jidher li l-attur innifsu ma kienx gieghed
isug bil-lajma langas, tant li, fxi hin, sehhlu jagbez lill-
imharrek Carabott minkejja li, kif jghid, kellu quddiemu
karozza ohra li ried jagbizha. Fit-tieni lok, Carabott kien
gieghed isuq fuq il-moghdija ta’ barra, fejn wiehed jistenna
li t-traffiku li jkun ghaddej fugha jkun gieghed jimxi b'heffa
akbar minn dik li jkun miexi biha t-traffiku fuq il-moghdija
ta’ gewwa. Fit-tielet lok, mhuwiex bizzejjed li parti tallega li
l-parti |-ohra setghet kienet gieghda ssuq b’heffa oghla
minn dak permess mir-Regolamenti, biex b’hekk tghabbi
lil dik il-parti bil-Atija ghall-in¢ident®”: indident tat-triq
m’huwiex entita’ astratta, imma gabra ta’ fatti li jkunu graw
kif graw fis-sura u d-dags taghhom?®;

“Illi meta wiehed igieghed dawn il-konsiderazzjonijiet fil-
gafas tac¢-c¢irkostanzi fattwali li johorgu mill-provi, wiehed
jibga’ bil-konvinzjoni li l-in¢ident seta’ ma sehh xejn u li
sehh ghaliex l-attur ma kienx f'qaghda li jevitah. Ghall-
kuntrarju, I-Qorti hija tal-fehma li kien |-attur innifsu li kien
jahti ghal dak li gara u dan ghaliex saq bi traskuragni, bla
ghaqal, b’'manjiera perikoluza u bi ksur tar-Regolamenti
meta ma kienx ghad ghandu esperjenza tas-sewgan u
meta wkoll ghamel manuvra li setghet gabet hsara il
sewwieqa ohra li seta’ kien hemm fil-grib. ll-fatt li, bil-
manuvra tieghu nnifsu bla provokazzjoni minn haddiehor,
tilef il-kontroll fis-sewgan tal-karozza li kellu fidejh igib
ukoll il-konkluzjoni li huwa naqgas mill-harsien ta’ wahda
mir-regoli ewlenin fis-sewqan, jigifieri dik li s-sewwieq,
fkull hin, irid iqgis li jzomm kontroll tajjeb ta’ dak li gieghed
jaghmel u ta’ dak li jkun hemm fil-madwar;

26
Reg. 258
7 Ara, b’ezempju, P.A. GV 25.3.2002 fil-kawza fl-ismijiet EImo Insurance Services Ltd. V. Agostino
Magro
% App. Civ. 2.3.1964 fil-kawza fl-ismijiet Cachia v. Conti et (Kollez. Vol: XLVIIL.i.163)

‘i minn dawn il-konsiderazzjonijiet il-Qorti tasal ghall-
fehma Ili I-imharrek Carabott m’ghandux iwiegeb ghal xi
htija fl-incident li sehh;

“Illi 1-attur igieghed ukoll bi¢ca mill-htija ta’ dak li dara fuq I-
imharrek Il-iehor ukoll. Huwa jghid li kieku I-ilqugh u ¢-¢nut
tal-genb kienu kif messhom ikunu, hu ma kienx jaga’ ghal
isfel wara |-habta. L-imharrek iwarrab din ix-xilja ghax
jghid li ma jista’ jitgies bl-ebda mod responsabbli ghal dak
li gara. lI-Qorti ssib li hawn ukoll I-attur ma sehhux juri kif
tassew id-Direttur imharrek ghandu jwiegeb ghal xi
responsabbilta’. Ghall-kuntrarju, intwera li mn’Alla kien |-
ilqugh u I-pilastri tal-pont li maghhom waqfet tistrieh il-
karozza misjuga mill-attur biex evitat li I-istess karozza
jigrilna bhal sidha u tibga’ niezla 'l isfel hija wkoll fit-triq ta’
tant. Dak I-ilqugh — li tieghu u z-zamma tajba tieghu huwa
responsabbli I-imharrek Direttur — wettaq ix-xoghol tieghu
u zamm milli I-karozza tinqaleb ghal isfel. Huwa minnu i I-
istat strutturali generali tal-istess ilqugh ma kienx wiehed
mill-ahjar®®, izda ma tressqget |-ebda prova li dak I-ilqugh
kien ta’ periklu ghal min ikun miexi hdejh. Fuq kollox, ma
jidhirx li fdik il-parti tal-pont kien mahsub li, normalment,
ikun hemm nies mexjin matulu®. F’'dan ir-rigward il-Qorti
tilga’ bhala fposthom is-sottomissjonijiet tad-Direttur
imharrek;

“lli minbarra dan, hemm aspett legali wkoll li jimmilita
kontra s-sejbien ta’ htija fil-persuna tal-imharrek Direttur
tax-Xoghlijiet Pubbli¢i. ll-bazi tal-azzjoni attric¢i, kemm fir-
rigward tal-imharrek Carabott u kif ukoll fir-rigward tal-
imharrek |-iehor, hija wahda ta’ htija akwiljana. Dan ifisser
li l-attur irid jipprova tajjeb bizzejjed li, bejn il-grajja li
tnissel il-htija u l-effett tal-hsara mgarrba, hemm rabta
kawzali. Mill-provi li tressqu tonqgos il-prova li torbot lill-
imharrek Direttur tax-Xoghlijiet Pubbli¢ci mal-in¢ident.
Langas ma tohrog sewwa r-rabta bejn l-in¢ident u I-
waqgha tal-attur minn fuq il-pont ghal isfel, ladarba I-
karozza li kien gieghed isuq mhux talli ma waqghetx 'l
isfel, imma marret lejn in-nofs tat-trigq. Ghall-Qorti, dan
jista’ jfisser wahda minn zewg hwejjeg: jew li, mal-habta, I-

% Ara d-Dok “OD” u x-xhieda ta’ Oliver Debono 15.5.2001, fpagg. 80 — 3 tal-process
* Xhieda ta’ Joseph Farrugia 15.5.2001, fpag. 85 tal-process

Pagna 12 minn 23
Qrati tal-Gustizzja



Kopja Informali ta' Sentenza

attur inbezaq mill-karozza ghaliex ma kienx marbut bic-
¢inturin tas-sigurta’ (bhalma kien marbut siehbu Ernest
Briffa, |-passiggier, li baqga’ fil-karozza u kellu jinhareg
minnha bla bosta griehi bl-ghajnuna li tah I-imharrek
Carabott), jew li hu hare§ minn gol-karozza, u fid-
daghdigha li kien fiha, mexa lejn i¢c-Cint u strah mieghu u
ghaleb 'l isfel. Fl-ebda wahda minn dawn iz-zewg
possibilitajiet ma tista’ I-Qorti tara r-rabta kawzali bejn dak
li sehh u xi sehem li jghabbi bi htija lid-Direttur imharrek®:.
Langas ma huwa argument tajjeb il-fatt li, xi zmien wara,
d-dipartiment kien wahhal xi crash barriers fdawk |-
inhawi, aktar u aktar ladarba dawn langas ikunu oghla
mic-¢int innifsu;

“Illi 1-Qorti tifhem li l-attur ghadda u ghadu ghaddej minn
tbatija b’rizultat ta’ dak li sehh dak inhar, izda minn dak i
johrog mill-atti tal-kawza ma sabet xejn li jwassalha ghall-
fehma i dik il-hsara ghandu jahti ghaliha haddiehor jekk
mhux l-istess attur;

“lli dan ifisser ukoll li I-Qorti ma tistax tikkundanna lill-
ebda wiehed mill-imharrkin biex jaghmel tajjeb ghall-hsara
mg@arrba mill-attur, u ghalhekk m’hemmx ghalfejn tghaddi
biex tillikwida d-danni;

“‘Ghal dawn ir-ragunijiet, il-Qorti gieghda taqta’ u tiddeciedi
billi:

‘Filwaqt li tilga’ I-ewwel e¢¢ezzjoni ta’ kull wiehed miz-
zewq imharrkin u ssib li I-ebda wiehed minnhom ma jahti
ghall-incident mertu tal-kawza;

“Tichad |-ewwel talba attric¢i ghall-istess raguni;
“‘Ghalhekk, tichad ukoll it-talbiet |-ohrajn tal-attur billi
dawn huma konsegwenzjali ghall-ewwel talba, bl-ispejjez

kontra |-attur.”

L-appell tal-attur

% Ara, b'ezempju, App. Inf. 28.1.2008 fil-kawza fl-ismijiet Joseph Saliba v. Sindku Kunsill Lokali
San Pawl il-Bahar et

3. L-attur hassu aggravat bis-sentenza surriferita tal-
Qorti tal-ewwel grad u interpona appell minnha b’rikors
ipprezentat fis-16 ta’ Gunju 2008.

4. Fil-gosor, I-aggravji tal-appellant huma s-segwenti:

o Fl-ewwel aggravju I-appellant ma jagbilx mas-
sentenza appellata meta helset ghal kollox lill-appellat
Carabott minn kull htija ghall-in¢ident de quo.

o Dwar ir-responsabilita™ tad-Direttur tax-
Xoghlijiet I-appellant jikkontendi li I-Ewwel Qorti kienet
zbaljata meta waslet ghall-konkluzzjoni li dan m’ghandu
jgorr l-ebda htija.

o Fl-ahharnett [-appellant isostni li I-Ewwel Qorti,
anke jekk kienet konvinta li hu kien janti ghall-in¢ident, hi
lanqas biss ikkunsidrat jekk kienx hemm htija kontributorja
da parti tal-konvenuti jew min minnhom.

5. Ghaldagstant |-appellant talab ir-revoka tas-
sentenza moghtija mill-ewwel Qorti prevja Ii tichad |-
eccezzjonijiet tal-konvenuti u minflok tilga’ t-talbiet attrici
bl-ispejjez taz-zewq istanzi kontra |-appellati.

Risposta tal-konvenuti

6. ll-konvenuti wiegbu billi galu li s-sentenza appellata
hija gusta u timmerita li tigi kkonfermata prevja ¢-cahda
tal-appell bl-ispejjez kontra I-appellant filwaqt li jirribadixxu
r-ragunament tal-ewwel Qorti fis-sentenza taghha.

Fatti mertu tal-kawza

7. ll-fatti li taw lok ghal dawn il-pro¢eduri, li issa
jinsabu quddiem din il-Qorti, huma korrettement u
dettaljatament riportati fis-sentenza appellata li giet

riprodotta aktar qabel f'din is-sentenza, u din il-Qorti mhix
ser terga’ tirrepetihom®.

%2 Ara parti tal-sentenza tal-ewwel Qorti dwar “fatti li jirrizultaw mill-atti tal-kawza .

8. ll-kawza hija azzjoni ghad-danni in segwitu ghall-
in¢ident awtomobilistiku li gara fis-27 ta’ Mejju 1997 ghal
habta tal-11.30 p.m. fir-Regional Road, direzzjoni St.
Andrews, kif tohrog mill-mina, li fih |-attur garrab hsara
kemm fil-karozza kif ukoll fsahhtu b’'mod li sofra debilita’ li
ma tfiegx.

Konsiderazzjonijiet ta’ din il-Oorti

9. F'dan il-kaz irid jigi stabbilit x’'wassal ghall-in¢ident,
x’kienet il-kawza prossima u immedjata, billi z-zewg
sewwieqa mhux ged jagblu dwar kif filfatt sehhet il-habta.
L-attur isostni li hu ntlagat fug wara tal-karozza li kien ged
isuq, tilef il-kontroll tal-vettura u kif hareg mill-mina spi¢¢a
mahbut mal-pilastri tal-pont. Min-naha |-ohra I-konvenut
Carabott isostni li hu ma lagatx il-vettura li kien ged isuq I-
attur, u Kkien biss is-sewgan traskurat u kontra r-
regolamenti da parti tal-attur li kkawza I-in¢ident.

10. i I-Ewwel Qorti ddecidiet li fil-fehma taghha “kien
l-attur innifsu li kien jahti ghal dak li gara u dan ghaliex
saq bi traskuragni, bla ghaqal, b’manjiera perikoluza u bi
ksur tar-Regolamenti meta ma kienx ghad ghandu
esperjenza tas-sewqgan u meta wkoll ghamel manuvra i
setghet gabet hsara lil sewwieqa ohra li seta’ kien hemm
fil-qrib.”

11. i l-appellant ma qablix ma’ din il-konkluzzjoni tal-
Ewwel Qorti u fl-aggravji tieghu ged jistieden lil din il-Qorti
li tiddisturba l-apprezzament tal-fatti li ghamlet I-Ewwel
Qorti.

12. Issa gie kostantement ritenut li I-apprezzament tal-
fatti maghmul mill-Qorti tal-Ewwel grad m’ghandux jigi
fac¢ilment disturbat minn din il-Qorti u li dan ghandu jkun
biss f’kazijiet fejn ic-Cirkostanzi jkunu tali li jikkonvinc¢u lil
din il-Qorti ta’ revizjoni li l-apprezzament tal-Ewwel Qorti
kien tant zbaljat li altrimenti tkun ser tigi kkrejata
ingustizzja.

13. i stante li l-aggravji tal-appellant jikkon¢ernaw

prinCipalment apprezzament ta’ fatti, din il-Qorti

necessarjament fliet |-atti processwali kollha u sejra titratta
l-aggraviji tal-appellant skont kif gew elenkati minnu stess.

14. Fl-ewwel aggravju I-appellant jissottometti i
hemm provi bizzejjed fl-atti li juru li fil-fatt l-appellat
Carabott lagat il-vettura tieghu fuq wara u dan wassal biex
hu tilef il-kontroll tal-vettura, skiddja u habat.

15. L-appellant isostni li I-verzjoni moghtija mill-
konvenut Carabott m’hijiex kredibbili u m’ghandhiex
tinghata I-piz li giet moghtija lilha mill-Ewwel Qorti u dan
ghar-ragunijiet segwenti.

16. Ix-xhieda li Carabott ta f'din il-kawza tikkontrasta
bil-kbir ma’ l-istqarrija li hu stess kien ta lill-Pulizija fl-
investigazzjonijiet kondotti minnhom fejn huwa stqarr i
disgha u disghin fil-mija laqgat il-vettura misjuga mill-
appellant.

17. Inoltre l-appellant jghid li x-xhud Ernest Briffa
xehed quddiem l-espert mahtur mill-Magistrat Inkwirenti li
gabel ma l-attur tilef il-kontroll tal-vettura huwa sema’ hoss
bhal ‘du dumm’li hu gabblu bhala xi haga li habtet ma’ |-
art. Din ix-xhieda, skont l-appellant, tikkorrobora t-tezi
tieghu dwar kif sehh I-in¢ident, u c¢ioe’ li kien intlagat minn
wara.

18.  Fir-rikors tal-appell tieghu l-appellant kien esebixxa
xi dokumenti mehuda mill-atti tal-inkjesta li ma kienx
esebixxa quddiem I[-Ewwel Qorti u dan biex jipprova li |-
appellat Carabott kien verament gal id-diskors appena
‘msemmi lill-Pulizija, c¢ioe’ li hu kien laqat il-karozza tal-
appellant.

19. Din il-Qorti b’sentenza moghtija fl-24 ta’ Gunju
2011 kienet ordnat li dawn id-dokumenti u c¢ioe™ d-
dokumenti SMS1 u SMS2 li gew ipprezentati mar-rikors
tal-appell jitnenhew mill-atti billi dawn kienu facilment
accessibili ghal appellant u setghu gew ipprezentati qabel,
kif ukoll li I-Ewwel Qorti kienet galet espressament fis-
sentenza taghha li hi ma kienitx sejra tqis dawk il-provi,
billi li ma kienux johorgu mill-atti tal-kawza.

20. i I-Ewwel Qorti kienet konsapevoli b’dan il-konflitt
fil-verzjonijiet li taw l-appellant u Carabott u meta giet biex
tikkunsidrahom flimkien max-xhieda ta’ Ernest Briffa, xhud
li la kellu min-naha u langas minn ohra®, dwar ix-xhieda
ta’ dan Briffa qalet li hi “fliet sewwa x-xhieda tieghu,
maghduda dik fil-kontro-ezami, u ma sabithiex
inkonsistenti jew inkredibbli. F’dik ix-xhieda, hija sabet
aspetti fattwali determinanti li fughom tista’ toqghod biex
tasal ghall-fehmiet taghha dwar dak li sehh.”

21. F’dan ir-rigward, spiss certi provi cirkostanzjali,
materjali u fattwali jassumu rilevanza determinanti, u
jaghtu certu piz korroborattiv lill-verzjoni u mhux lill-ohra u
li allura jirrendu verzjoni aktar kredibbli u attendibbli mill-
ohra. Elementi ta’ prova dawn, li proprju ghaliex newtri,
oggettivi u mill-fonti indipendenti, spiss jwasslu |-gudikant
biex jirrizolvi |-vertenza indipendentement mill-verzjonijiet
konfliggenti tal-partijiet fkazijiet fejn dawn ikunu mtappna
jew minn interess jew mill-impressjonijiet zbaljati u konfuzi
ta’ kif ikunu sehhu I-affarijiet.

22.  Lill-Ewwel Qorti ma rrizultalhiex mill-provi li |-
karozza ta’ attur galet xi dagga minn wara gabel |-inc¢ident.
Fil-fatt hi tghid li l-attur stqarr li I-karozza tieghu ma
kellhiex daqgiet fug in-naha ta’ wara”.

23. Ernest Briffa, li kien passiggier fil-karozza ma’
Farrugia, xehed li hu ma semghax daggqa meta Farrugia
ssorpassa |-karozza ta’ quddiemu u gibed fuq il-lane ta’
barra. Jghid li Farrugia tilef il-kontrol fl-ahhar tal-mina u
ma jiftakarx jekk il-karozza kellha xi impatt ma xi hajt. Hu
ma hassx daqqga fuq wara®.

24. Min-naha tieghu Carabott jghid li Josef ghadda bi
speed gawwi bejnu u bejn il-karozza Peugeot li kienet
quddiem Josef u lilu ssikkatu u kellu jigbed lejn il-hajt fuq
il-lemin tieghu. Kif Josef wasal bejn wiehed u iehor tul ta’
sitt karozzi quddiemu ra |-karozza ta’ Farrugia tispinja,

%3 A fol. 54 Briffa jghid li kien habib kemm ta’ Farrugia kif ukoll ta’ Carabott.
% Arafol. 77
% Ara fol. 55.

iddur zewg dawriet fil-vojt u baqghet diehla fi¢-Cint ta’ fuq
il-pont.®

25. L-Ewwel Qorti ddecidiet li indipendentement mill-
kwistjoni jekk kienx hemm impatt jew le bejn il-karozza
misjuga mill-attur u dik misjuga mill-konvenut Carabott,
xorta wahda l-attur jahti ghal dak li gara. Jirrizulta li waqt li
l-appellant kien ghadu fil-mina huwa qabez karozza i
kienet quddiemu®’ u galeb mill-lane ta’ gewwa fejn kien
ghal fast lane fejn kien ghaddej Carabott. L-attur ghalhekk
mhux biss ghamel manuvra ta’ sorpass minn fuq ix-xellug
biex jagbez il-karozza ta’ Carabott li kienet fuq il-lemin
tieghu izda hu gabez fpost ipprojbit*® fejn hemm linja
kontinwa bajda bejn lane u ohra meta kien ghadu fil-mina,
kontra r-Regolamenti tas-sewgan. Hu biddel minn lane
ghal ohra minghajr ma zamm a proper look out ghal
vetturi I-ohra u holoq perikolu ghalih u ghal haddiehor.

26.  Din il-Qorti ghalhekk, bhall-Ewwel Qorti, tagbel li I-
appellant jahti ghall-inCident in ezami.

27.  Fil-konfront tal-appellat Carabott, I-appellant isostni
li dan kien ged isuq b’Certa velocita® jew ahjar itellaq
mieghu bi ksur tar-regolamenti tat-traffiku. Jghid li mhux
veru li Carabott kien ghaddej biss b'velocita® ta’ 40 kfs
meta huwa u Carabott kienu gishom geghdin jimpikaw bil-
vetturi taghhom u wiehed jagbez lill-iehor.

28. Wagqt li l-appellant isostni li Carabott kien ged isuq
b’velocita’ qawwija, fl-istess hin hu jinsisti li huwa nnifsu
ma kienx ged isuq b’veloéita’ gawwija. Issa jekk dan huwa
minnu, l-appellant irid jispjega kif hu irnexxilu jagbez lill-
Carabott jekk hu kien ghaddej b’velocita® inqgas minn
Carabott. Min-naha |-ohra jekk hu veru li l-appellant ma
kienx ghaddej b’velocita’ u rnexxilu jagbez lill-konvenut
Carabott, allura jfisser li Carabott ma kienx ged isuq
b’velocita® wkoll. Hawnhekk wiehed ma jridx jinsa’ dak li
osservat I-Ewwel Qorti li Carabott kien gieghed isuq fuq il-

% Ara fol. 73.

%7 Ara nota’ ta’ osservazzjonijiet tal-attur; xhieda ta’ Ernest Briffa a fol. 54/55 u ta’
Carabott a fol. 73.

% Hemm anke sinjali li jindikaw li ma tistax tagbez fil-mina.

moghdija ta’ barra, fejn wiehed jistenna li t-traffiku li jkun
ghaddej fugha jkun gieghed jimxi b’heffa aktar minn dik i
jkun miexi biha t-traffiku fug il-moghdija ta’ gewwa.

29. Inoltre f'dan il-kaz il-fatti jitkellmu wahedhom. Ir-
rizultanti hsara fil-vettura tal-appellant u kif spicéat® hija
kaz ta’ res ipsa loquitur® u tikkonferma I-velocita® li biha
kien ghaddej l-appellant*’. L-impatt kien gawwi hafna kif
jirrizulta mir-rapport tal-pulizija** u mill-fatt li anke tkissru
partijiet mill-pont.

30. Fil-fehma ta’ din il-Qorti I-kawza prossima ta’ dan I-
inCident kien is-sewqan perikoluz u kontra r-Regolamenti
da parti tal-appellant u mhux l-allegat speed da parti ta’
Carabott.

31. Fit-tieni aggravju l-appellant isostni li, ghalkemm
il-konvenut Direttur ma kellux sehem fl-in¢ident,
madanakollu |-htija tieghu tidhol fil-fazi meta I-appellant
hareg mill-vettura tieghu. Hu jghid li mhux bizzejjed li dan
l-appellat jiskolpa ruhu minn kull htija billi jghid li tali triq
m’hijiex iffrekwentata minn pedestrians u m’hijiex intiza
ghall-uzu minnhom. L-appellant jishaq li Trig Regjonali hi
frekwentata minn eluf ta’ vetturi kuljum u facilment vettura
jkollha I-htiega li tieqaf f'xi parti minn din it-triq. Ghalhekk I-
appellat kellu dmir li jaghmel ilqugh mhux biss ghal vetturi
biex ma jaqghux izda anke sistemi ta’ sigurta’ intizi ghal
pedestrians li minhabba xi raguni jew ohra jkunu wagqfu
hemm. Dan ma garax fil-kaz odjern u ghalhekk |-appellat
ghandu jgorr parti mill-htija. L-appellant isostni i,
kuntrarjament ghal dak li qalet I-Ewwel Qorti, kien hemm
ness dirett bejn dan in-nuqqas u dak li sehh lilu.

* Ara fol. 104.

“0 «“Huwa veru li I-htija ghandha tigi pruvata, izda jkun hemm kazi fejn il-
fatti dannuzi juru I-impronta tal-htija b'mod 1li min ikun ipprova dawn il-
fatti ghandu jiftiechem li pprova anki I-htija, u allura jkun dmir ta' min ikun
kagun ta' dawk il-fatti li jipprova li hu ma kellux htija f'li gara”. (Ara Vol
XL11 p1 p 15).

“L A fol. 55 Briffa jghid i I-karozzi ma kienux qed igerru eccessivament, kienu ghaddejin
bi speed naqra gholi. Carabott jghid li Farrugia qabzu bi speed gqawwi.

“2 Ara fol. 39.

Pagna 19 minn 23
Qrati tal-Gustizzja



Kopja Informali ta' Sentenza

32. Fis-sentenza taghha I-Ewwel Qorti kkonkludiet |i I-
attur ma sehhlux juri kif tassew id-Direttur konvenut
ghandu wkoll iwiegeb ghal xi responsabilita’. Hi galet |i I-
ilqugh wettaq ix-xoghol tieghu u zamm il-karozza misjuga
mill-attur milli tinqaleb ghal isfel. Qalet ukoll li ma jidhirx li
dik il-parti tal-pont kienet mahsuba biex in-nies jimxu
matulu. Inoltre l-attur ma ressaq l|-ebda prova li dak I-
ilqugh kien ta’ perikolu.

33.  Fir-rigward tas-security railings Inginier Oliver
Debono jikteb fir-rapport preliminari tieghu li hejja wara I-
in¢ident li “As to the horizontal pipes these are in a fair
state but can be better maintained by applying anti-rust

paint and painted over”.*®

34. Joseph Farrugia, Officer in charge road
maintenance, xehed Ili mill-inspection li ghamel ma’ I-
Inginier Debono fuq dawk is-security railings sab li kien
hemm xi tube wiehed nieges ‘“imma ma kienx hemm
minnhom negsin totalment™* ll-concrete bollards kienu
b’Zewq pajpijiet. F’dan il-kaz il-bollards kienu kollha hemm
u servew l-iskop taghhom minkejja I-impatt gawwi bil-
karozza. Hu jghid li dan ma kienx pedestrian bridge,
jigifieri mhux biex jghaddu nies minn hemm ghax lanqas
ma hemm bankina™®.

35. Rilevanti dwar dan il-punt hija x-xhieda tal-appellat
Carabott li xehed li I-attur kien kisser il-pajpijiet bl-impatt li
sehh. Hu qgal hekk: “Jiena naf li mad-daqqa tal-karozza
Joseph kien kisser bicca mill-pajpijiet”. Fuqg kontro-ezami
jkompli jghid li “Jiena kif hrigt mill-karozza rajt parti mill-
pajpijiet niegsa u mhux mill-bricks. IlI-pajpijiet rajthom
negsin.”*®

36. llli ghalhekk jidher li jekk kien hemm xi pajp nieges
fir-railings dan seta’ kien konsegwenza tal-impatt gawwi
tal-vettura misjuga minn Farrugia mar-railings*’. Jirrizulta

3 Ara fol. 80.

4 Ara fol. 84/85.

> Ara fol. 85.

“® Ara fol. 106.

47 Ara ritratti a fol. 104.

mill-atti i meta sehh I-in¢ident I-appellant tkaxxkar b’certu
veloc¢ita® ghal diversi metri barra |-mina gabel habat u
tkissru partijiet mill-pont u |-karozza spic¢at thares fid-
direzzjoni minn fejn kienet gejja kif jidher mir-ritratti*.
Skont ir-rapport tal-Pulizija “the driver lost control of his
vehicle, dashed on the side boundary railing, then he
dashed again on the other side of the bridge”.

37. Mal-habta, l-attur ittajjar mill-karozza ghaliex ma
kienx marbut bié-¢inturin tas-sigurta™*®, mentri I-passiggier
Ernest Briffa, baqga’ marbut fil-karozza fejn hu kellu
jinhareg wara I-in¢ident. Kien meta I-appellant spic¢c¢a
barra mill-karozza u mar fejn il-bridge li mbaghad hu
spicca li gheleb ghal isfel. Fil-fehma tal-Qorti I-konvenut
Direttur ma jahtix ghal fatt li l-appellant spi¢¢a stordut
wara l-inCident li gara minhabba traskuragni u sewqgan
perikoluz tieghu. ll-fatt li I-appellant ma kienx liebes is-
seatbelt kompla aggrava s-sitwazzjoni u probabbilment |-
appellant kien jigrilu biss bhal Briffa li baga’ magbud fil-
karozza.

38. L-appellant jargumenta wkoll li xi zmien wara I-
inCident d-Dipartiment wahhal xi crash barriers fdawk I-
inhawi u ghalhekk dan jkkonferma li kien jezisti perikolu.
L-Ewwel Qorti osservat pero” li dawn il-crash barriers ma
sarux oghla mic-¢int innifsu ghalhekk ma kienu ser
jaghmlu ebda differenza. Din il-Qorti ma tarax ghaliex
m’ghandhiex tagbel ma’ dan |-hsieb tal-Ewwel Qorti.

39. Ghalhekk din il-Qorti tikkonkludi li I-attur ma
ppruvax li l-pont kien perikoluz u langas li |-appellat
Direttur jahti ghal hsara li huwa sofra.

40. Fit-tielet aggravju l-appellant isostni li I-Ewwel
Qorti meta waslet biex titfa’ htija fuqu, ta’ lanqas kellha
titfa’ htija kontributorja fuq il-konvenuti jew min minnhom.
Dan |-Ewwel Qorti m’ghamlitux u langas biss ikkunsidratu.

* Fol. 104
9 Xhieda attur fol. 77

41. Din il-Qorti ma tagblix ma’ l-appellant li I-Ewwel
Qorti ma kkunsidratx jekk kienx hemm responsabilita’
kontributorja da parti ta’ xi wiehed mill-konvenuti. Fil-fatt
hija ezaminat ukoll dettaljatament jekk kienx hemm xi
nuqqas da parti taghhom ukoll.

42.  Fir-rigward tal-konvenut Carabott [-ewwel Qorti
dahlet fil-kwistjoni tal-kontributorjeta™ meta qalet li I-attur
kien ghamel argument (apparti |-allegazzjoni tieghu li
Carabott lagat il-karozza misjuga minnu minn wara) li I-
konvenut Carabott kien qgieghed isugq b’heffa kbira u
b’hekk kellu sehem ukoll biex sehh I-in¢ident. 1zda I-Qorti
ghar-ragunijiet li hija semmiet fis-sentenza taghha, li diga’
saret referenza ghalihom fdin is-sentenza, sabet |i
Carabott langas m’ghandu jwiegeb fi grad ta’
kontributorjeta® billi |-kawza prossima tal-incident ma
kienitx |-allegat speed tieghu izda |-manuvra azzardata tal-
appellant.

43. L-ewwel Qorti dahlet ukoll fil-kwistjoni dwar xi
responsabilita” da parti tal-konvenut I-iehor u waslet ghall-
konkluzzjoni, kif gja'msemmi, li l-attur ma sehhlux juri kif
tassew id-Direttur konvenut ghandu wkoll iwiegeb ghal xi
responsabilita’ billi ma giex pruvat b’xi mod |i dan naqas
mid-doveri tieghu jew li kien hemm ness bejn |-ghemil
tieghu u |-hsara konsegwenzjali.

44, Wara li din il-Qorti ezaminat il-provi u x-xhieda i
gew prodotti f'din il-kawza tasal biex tikkonkludi bhall-
Ewwel Qorti li l-appellant kien unikament responsabbili
ghall-in¢ident li sehh u li I-konvenuti ma kkontribwewx bl-
ebda mod.

45. Ghaldagstant il-Qorti geghdha tichad I-aggravji
kollha tal-appellant billi hija tal-fehma li dawn huma
nfondati fil-fatt u fid-dritt.

Decide
46. Ghal dawn il-motivi tiddeciedi billi tichad I-appell u

tikkonferma s-sentenza appellata, spejjez tal-appell ghall-
appellant.

